Far in film

Per far il film stueis vus far all’entschatta il medem sco per far in teater.

1) Determinar las rollas.

2) Determinar in reschissur.

3) Rimnar ideas e far notizias co ins savess mussar il film. Patertgei denton vidlunder che vus haveis bia dapli pusseivladads per realisar il toc (differents loghens, different resti, differentas culissas e.a.v.)

4) Nudei las ideas en in scenari. Mintgin ponderescha tgei ch’el ha da dir.

5) Copiei il scenari per tuts per che mintgin sappi emprender ordadora sia part.

6) El scenari saveis vus era indicar tgei resti che vus haveis da trer en, tgei utensils che vus duvreis forsa per far il film ed en tgei loghens che vus leis filmar. Tut quellas caussas ston esser decididas avon ch’entscheiver a filmar.

7) Il reschissur da vies teater ha da mirar che tut quellas caussas seigien avon maun e che las persunas stettien el dretg liug e.a.v.

8) Ils acturs ston emprender ordadora lur text e da trenar ensemen las scenas.

9) Silsuenter saveis vus decider sch’il scolast duei prender si il film ni sch’enzatgi da vus vul far quei. Registrei las differentas scenas tenor vies scenari.

10) Decidi tgei scenas ch’ins sa duvrar il meglier per far in film cumplet.

11) Cura che vus haveis decidiu tgei scenas prender, saveis vus tagliar ensemen il film. Vus saveis era parter vossa gruppa ed entgins da vus survegnan aunc l’incumbensa da metter la dretga musica el film ni da crear las informaziuns alla fin.

Cura ch’il(s) film(s) ei(n) fatgs saveis vus organisar in suentermiezdi da kino en scola e presentar il(s) film(s) als conscolars ni forsa era als geniturs e parents.

